
MOLIYA TIZIMINING BOSHQA IQTISODIY TIZIMLAR BILAN ALOQADORLIGI 

 

ВЗАИМОСВЯЗЬ ФИНАНСОВОЙ СИСТЕМЫ С ДРУГИМИ ЭКОНОМИЧЕСКИМИ 

СИСТЕМАМИ  

 

THE RELATIONSHIP OF THE FINANCIAL SYSTEM WITH OTHER ECONOMIC 

SYSTEMS 

 

Махмудов Одилжон Холмирзаевич 

Тошкент давлат иқтисодиёт университети  

Андижон факултети профессори, иқтисодиёт фанлари доктори. 

 

Annotatsiya 

Mazkur maqolada moliya tizimining iqtisodiy tizimlar oʻrtasidagi oʻzaro bogʻliqligi hamda 

ularning milliy iqtisodiyot barqarorligiga taʼsiri tahlil qilingan. Tadqiqotda moliya tizimi ishlab 

chiqarish, investitsiya, soliq, bank va tashqi iqtisodiy tizimlar bilan oʻzaro integratsiyada boʻlishi 

natijasida iqtisodiy oʻsishning dinamikasi shakllanishi asoslab berilgan. Shuningdek, tizimli 

yondashuv asosida moliya tizimining bozor infratuzilmalari, mehnat bozori, narx-navo mexanizmlari 

va tashqi savdo bilan oʻzaro aloqasi tahlil qilinib, ularning milliy iqtisodiy siyosatdagi oʻrni hamda 

oʻzaro taʼsir samaradorligini oshirish boʻyicha ilmiy-amaliy takliflar ilgari surilgan.  

Kalit soʻzlar: moliya tizimi, iqtisodiy tizim, integratsiya, iqtisodiy oʻsish, moliyaviy 

barqarorlik, investitsiya, byudjet, iqtisodiy islohotlar. 

 

В данной статье анализируется взаимосвязь финансовой системы с другими 

экономическими системами, а также их влияние на устойчивость национальной экономики. В 

исследовании обосновано, что интеграция финансовой системы с производственной, 

инвестиционной, налоговой, банковской и внешнеэкономической сферами формирует 

динамику экономического роста. Кроме того, на основе системного подхода рассматривается 

взаимодействие финансовой системы с рыночной инфраструктурой, рынком труда, ценовыми 

механизмами и внешней торговлей. В работе предложены научно-практические рекомендации 

по повышению эффективности этих взаимосвязей в рамках национальной экономической 

политики.  

Ключевые слова: финансовая система, экономическая система, интеграция, 

экономический рост, финансовая стабильность, инвестиции, бюджет, экономические 

реформы. 

 

This article analyzes the interconnection between the financial system and other economic 

systems, as well as their impact on the stability of the national economy. The study substantiates how 

the integration of the financial system with production, investment, taxation, banking, and external 

economic sectors shapes the dynamics of economic growth. Furthermore, based on a systemic 

approach, the interaction of the financial system with market infrastructures, the labor market, pricing 

mechanisms, and foreign trade is examined. The paper also provides scientific and practical 

recommendations aimed at enhancing the effectiveness of these interrelations within national 

economic policy. 

Keywords: financial system, economic system, integration, economic growth, financial 

stability, investment, budget, economic reforms. 

 

Global iqtisodiyotning integratsiyalashuvi va raqamli texnologiyalarning jadal rivojlanishi 

sharoitida moliya tizimi mamlakatlarning iqtisodiy barqarorligi va o‘sish sur’atlarini belgilovchi 

muhim omillardan biriga aylanmoqda. Bugungi kunda moliya tizimi nafaqat byudjet va bank 

sektorini, balki ishlab chiqarish, investitsiya, soliq, tashqi savdo va bandlik kabi boshqa iqtisodiy 

tizimlarning samarali faoliyatini ham bevosita belgilaydi. Shu bois, moliya tizimining boshqa 

iqtisodiy tizimlar bilan o‘zaro aloqadorligini tahlil qilish iqtisodiy siyosatni takomillashtirishda 

muhim ahamiyat kasb etadi. 

Jumladan, O‘zbekiston Respublikasi Prezidentining 2022-yil 28-yanvardagi “2022–2026-

yillarga mo‘ljallangan Yangi O‘zbekistonning taraqqiyot strategiyasi to‘g‘risida”  PF–60-sonli 

Farmonida iqtisodiyotning barcha sohalarida moliyaviy barqarorlikni mustahkamlash, davlat 

moliyasini optimallashtirish hamda real sektor bilan moliya tizimi o‘‘rtasidagi integratsiyani 

chuqurlashtirish ustuvor yo‘nalish sifatida belgilangan[1]. Shuningdek, O‘zbekiston Respublikasi 

Prezidentining 2020-yil 28-apreldagi “Bank tizimini raqamlashtirish va moliyaviy texnologiyalarni 

joriy etish chora-tadbirlari to‘g‘risida” PQ–4696-sonli Qarori moliya tizimining ishlab chiqarish va 

xizmat ko‘rsatish sohalari bilan o‘zaro aloqasini mustahkamlashda muhim bosqich bo‘ldi[2]. Bu esa 

o‘z navbatida  milliy iqtisodiyotda moliya tizimining boshqa iqtisodiy tizimlar bilan uzviy bog‘liqligi 

resurslarning samarali taqsimlanishini, ishlab chiqarish hajmining o‘sishini hamda aholi 

farovonligining yuksalishini ta’minlash uchun muhim mexanizm bo‘ldi. Shu bois, moliya tizimining 

o‘zaro aloqadorlik mexanizmlarini tahlil qilish, ularning samaradorligini baholash va 

takomillashtirish yo‘llarini ishlab chiqish bugungi kunning dolzarb ilmiy-amaliy masalalaridan biri 

bo‘lib qolmoqda. 

Moliya tizimi va uning boshqa iqtisodiy tizimlar bilan o‘zaro aloqadorligini o‘rganishga 

bag‘ishlangan ilmiy tadqiqotlar ko‘plab mahalliy va xorijiy olimlar tomonidan olib borilgan. Misol 

uchun, rossiyalik iqtisodchi F. S. Mishkin oʻzining “The Economics of Money, Banking and Financial 

Markets” asarida moliya tizimini milliy iqtisodiyotning markaziy qon tomiri sifatida talqin etib, uning 

ishlab chiqarish, investitsiya va bandlik jarayonlariga bevosita taʼsirini asoslab beradi. Biroq, global 

iqtisodiyotdagi tashqi omillar — xalqaro kapital bozorlari, valyuta kursi barqarorligi va tashqi savdo 

jarayonlarining moliya tizimiga taʼsiri ham koʻplab tadqiqotlarda eʼtibordan chetda qolgan[3]. 

Shuningdek, xalqaro Valyuta Jamgʻarmasi (IMF) va Iqtisodiy hamkorlik va taraqqiyot 

tashkiloti (OECD) tomonidan oʻtkazilgan tadqiqotlarda ham moliya tizimi bilan real sektor 

oʻrtasidagi oʻzaro bogʻliqlikni mustahkamlash global iqtisodiy barqarorlik uchun muhim omil 

ekanligi taʼkidlanadi. Shu bilan birga, moliya tizimining inson kapitali, bandlik darajasi va ijtimoiy 

barqarorlikka taʼsiri masalalari ham yetarli oʻrganilmagan[4]. 

Mahalliy miqyosda oʻrganilgan tadqiqotlarda T. I.Shukurov va M.Malikovning ishlari alohida 

oʻrin tutadi. Ular Oʻzbekiston moliya tizimining iqtisodiyotdagi roli, ishlab chiqarish, investitsiya va 

soliq tizimlari bilan oʻzaro aloqadorlik mexanizmlarini chuqur tahlil qilganlar. Tadqiqot natijalarida 

moliya tizimi barqaror faoliyat yuritgan sharoitda iqtisodiyotning barcha tarmoqlarida kapital 

aylanish tezlashishi, investitsiya oqimlarining kengayishi hamda ishlab chiqarish samaradorligining 

oshishi ilmiy asosda koʻrsatib oʻtilgan. Biroq mavjud ilmiy tadqiqotlarda ayrim jihatlar hali yetarli 

darajada yoritilmagan. Jumladan, raqamli transformatsiya jarayonlari, fintech texnologiyalari va 

blokcheyn asosidagi moliyaviy xizmatlarning iqtisodiy tizimlarga taʼsiri chuqur oʻrganilmagan. 

Shuningdek, institutsional va huquqiy omillarning, jumladan moliya tizimini tartibga soluvchi siyosat 

va davlat institutlari faoliyatining oʻzaro bogʻliqlikka taʼsiri ham cheklangan miqyosda tahlil 

qilingan. Koʻpchilik ishlar nazariy yondashuvga tayanib, empirik yoki statistik tadqiqot metodlaridan 

yetarlicha foydalanmagan[5,6]. 

Umuman olganda, mavjud ilmiy manbalar moliya tizimi va iqtisodiy tizimlar oʻrtasidagi oʻzaro 

bogʻliqlikni nazariy jihatdan keng yoritgan boʻlsa-da, raqamli iqtisodiyot, institutsional islohotlar va 

empirik dalillar asosida chuqurroq tahlilni talab etadi. Kelgusidagi tadqiqotlarda ushbu yoʻnalishlarni 

kengroq qamrab olish, xususan, raqamli moliya infratuzilmasining iqtisodiy tizimlarga 

integratsiyasini oʻrganish muhim ilmiy-amaliy ahamiyat kasb etadi.Umuman olganda, tahlil qilingan 

adabiyotlar shuni koʻrsatadiki, moliya tizimining boshqa iqtisodiy tizimlar bilan aloqadorligini 

chuqurlashtirish yaʼni iqtisodiy resurslardan samarali foydalanish, investitsiyalarni ragʻbatlantirish 

va davlat moliyasining barqarorligini taʼminlash uchun zarur omildir. 

Demak avvalo nazariy tushunchalarga toʻxtalib oʻtib ketadigan boʻlsak, moliya tizimi — bu 

davlat, korxonalar, tashkilotlar va aholining pul mablagʻlarini shakllantirish, taqsimlash hamda 

ulardan samarali foydalanishni taʼminlovchi iqtisodiy munosabatlar majmuasidir. Moliya tizimi oʻz 

ichiga davlat byudjeti, soliq tizimi, kredit-moliya muassasalari, sugʻurta, investitsiya va fond 

bozorlari kabi boʻgʻinlarni oladi. Ushbu tizim orqali iqtisodiyotda resurslar qayta taqsimlanadi, ishlab 

chiqarish va xizmat koʻrsatish jarayonlari moliyaviy jihatdan taʼminlanadi hamda iqtisodiy 

barqarorlikka erishiladi. 

Iqtisodiy tizim esa jamiyatda ishlab chiqarish vositalarining mulkchilik shakli, xoʻjalik yuritish 

usuli va iqtisodiy munosabatlarni tartibga solish tamoyillariga asoslangan tizimni ifodalaydi. 

Iqtisodiy tizimlar tarixan toʻrtta asosiy turga boʻlinadi: anʼanaviy, buyruqbozlik (markazlashgan), 

bozor va aralash iqtisodiy tizim. Bugungi kunda aksariyat mamlakatlar, jumladan Oʻzbekiston, 

aralash iqtisodiy tizim modelini qoʻllaydi, bunda davlat tartibga soluvchi rolni saqlab qolgan holda, 

bozor mexanizmlari orqali iqtisodiy faollikni qoʻllab-quvvatlaydi. 

Moliya tizimi iqtisodiy tizimning ajralmas tarkibiy qismi boʻlib, u ishlab chiqarish, investitsiya, 

soliq, bandlik va tashqi savdo tizimlari bilan oʻzaro uzviy aloqada faoliyat yuritadi. Ushbu oʻzaro 

bogʻliqlik iqtisodiyotda resurslarning samarali taqsimlanishini, investitsiya oqimlarining oshishini 

hamda iqtisodiy oʻsishning barqarorligini taʼminlaydi. Xususan, moliya tizimi ishlab chiqarish 

sektoriga kredit va investitsiyalar ajratish orqali ishlab chiqarish hajmini kengaytiradi, soliq tizimi 

orqali esa byudjet daromadlarini shakllantiradi. Tashqi iqtisodiy aloqalar esa moliya tizimi orqali 

valyuta oqimlari va kapital harakatini boshqarishga imkon yaratadi. Shu jihatdan, moliya tizimi 

barcha iqtisodiy tizimlarning “asosiy qon tomiri” sifatida namoyon boʻladi. U ishlab chiqarish 

jarayonini moliyalashtiradi, iqtisodiy resurslarni qayta taqsimlaydi, ijtimoiy sohalarni rivojlantirish 

uchun moliyaviy asos yaratadi va umuman olganda, milliy iqtisodiyot barqarorligini taʼminlashda 

markaziy oʻrinni egallaydi.[7] 

Oʻzbekiston iqtisodiyotida moliya tizimi bilan boshqa iqtisodiy tizimlar oʻrtasidagi oʻzaro 

aloqadorlikni chuqur tahlil qilish shuni koʻrsatadiki, ushbu tizimlarning integratsiyasi milliy iqtisodiy 

barqarorlik va oʻsishning muhim omilidir. Tadqiqot davomida moliya tizimi, ishlab chiqarish, 

investitsiya, soliq va bank sektorlaridagi oʻzaro taʼsir mexanizmlari, shuningdek, ularning iqtisodiy 

siyosat bilan uzviy bogʻliqligi oʻrganildi. Tahlillar shuni koʻrsatdiki, Oʻzbekiston iqtisodiyotida 

soʻnggi yillarda moliyaviy resurslar taqsimoti va investitsiya oqimlarini muvofiqlashtirish orqali 

ishlab chiqarish hajmi sezilarli darajada ortgan. Xususan, 2020–2024-yillar oraligʻida sanoat va 

xizmat koʻrsatish sohalarida kredit hajmlari 1,8 barobarga oshgan, bu esa iqtisodiyotning real 

sektorida kapital aylanishining tezlashishiga sabab boʻlgan. Bunda, Markaziy bank tomonidan 

amalga oshirilayotgan moliyaviy barqarorlik siyosati hamda raqamli toʻlov tizimlarini joriy etish 

choralari muhim rol oʻynagan. 

Soliq tizimi bilan moliya tizimi oʻrtasidagi uzviy aloqadorlik ham iqtisodiy oʻsishning asosiy 

drayverlaridan biri sifatida namoyon boʻlmoqda. Davlat byudjeti daromadlarining oʻsishi, soliq 

maʼmurchiligining raqamlashtirilishi va fiskal siyosatning investitsiya faoliyatiga yoʻnaltirilganligi 

moliyaviy oqimlarning samarali boshqarilishini taʼminlamoqda. Masalan, 2023-yilda byudjet 

tushumlarining 32 foizi investitsion va ishlab chiqarish loyihalarini moliyalashtirishga yoʻnaltirilgan. 

Bank sektori orqali amalga oshirilayotgan moliyaviy vositachilik iqtisodiy tizimlarning oʻzaro 

integratsiyasini yanada kuchaytirgan. Bank kreditlari hajmining ortishi nafaqat investitsiyalarni 

ragʻbatlantirmoqda, balki kichik biznes va tadbirkorlik faoliyatining kengayishiga ham turtki 

boʻlmoqda. Shu bilan birga, Fintech yechimlari, onlayn toʻlov tizimlari va raqamli inkasso 

xizmatlarining joriy etilishi moliyaviy xizmatlardan foydalanish imkoniyatlarini kengaytirgan. 

Tahlil natijalari shuni koʻrsatadiki, moliya tizimining ishlab chiqarish, investitsiya va soliq 

tizimlari bilan oʻzaro aloqadorligini mustahkamlash iqtisodiy resurslarning qayta taqsimlanishini 

samaraliroq amalga oshirishga imkon bermoqda. Natijada iqtisodiy oʻsishning barqaror surʼatlari 

taʼminlanmoqda. Shu bilan birga, moliyaviy tizimning real sektor bilan uzviy integratsiyasi bandlik 

darajasining oshishiga va aholi daromadlarining barqaror oʻsishiga xizmat qilmoqda. Biroq, tahlillar 

ayrim cheklovlarni ham koʻrsatdi. Jumladan, moliyaviy infratuzilmaning hududlar boʻyicha notekis 

rivojlanishi, ayrim tarmoqlarda raqamli moliya texnologiyalaridan foydalanishning past darajasi 

hamon iqtisodiy tizimlar oʻrtasidagi toʻliq integratsiyaga toʻsqinlik qilmoqda. Shu sababli, kelgusida 

moliya tizimini raqamlashtirishni jadallashtirish, fintech startaplarni qoʻllab-quvvatlash va hududlar 

kesimida moliyaviy imkoniyatlarni kengaytirish boʻyicha chora-tadbirlarni kuchaytirish maqsadga 

muvofiqdir[8]. 

1-jadval 

Global Moliya Tizimi va Investitsion sohaga integratsiyasi 

№ Qitʼalar Yil 
Moliya tizimi chuqurligi 

 % GDP 

Investitsiya oqimi (FDI –

 USD mlrd)² 

1 Shimoliy Amerika 2024 74.17% 311 mlrd $ 

2 Janubiy Amerika 2023 214.23% 66 mlrd $ 

3 Osiyo 2024 95.92% 37 mlrd $ 

4 Yevropa 2024 72.40% 167 mlrd $ 

Manba: International Monetary Fund (IMF). Global Financial Stability Report hamda World 

Bank. World Development Indicators Database,2024 hisobotlari asosida muallif tomonidan tuzildi. 

[9,10] 

 

1-jadvaldagi maʼlumotlar koʻrsatadiki, 2023–2024-yillar davomida dunyo boʻyicha moliya 

tizimi chuqurligi va xalqaro investitsiya oqimlari sezilarli darajada oʻsib bormoqda. Moliya tizimi 

chuqurligi — bu mamlakat moliya sektori faoliyatining iqtisodiyotdagi ulushi va kengligini 

ifodalovchi koʻrsatkich boʻlib, odatda bank aktivlari yalpi ichki mahsulotga (GDP) nisbati orqali 

oʻlchanadi. Yuqori koʻrsatkich moliya resurslarining iqtisodiyotga faol jalb qilinishini va investitsiya 

imkoniyatlarining kengligini bildirsa, past koʻrsatkich moliya sektorining iqtisodiyotdagi roli 

cheklanganini aks ettiradi. 

Masalan, Shimoliy Amerikada moliya tizimi chuqurligi 74,17 % ni tashkil qilsa, Janubiy 

Amerikada bu koʻrsatkich 214,23 % ga yetgan. Ushbu farq, bir tomondan, qitʼalar moliya 

infratuzilmasi rivojlanishidagi farqlarni, ikkinchi tomondan, Janubiy Amerikadagi bank va moliya 

aktivlarining GDP ga nisbatan katta foizini aks ettiradi. Raqamli toʻlovlar hajmining 2020–2025-

yillar davomida 393,2 milliard dollardan 708,5 milliard dollargacha oʻsishi, global miqyosda 

moliyaviy raqamlashtirish jarayonining chuqurlashib borayotganini tasdiqlaydi. Anʼanaviy toʻlov 

usullarining oʻrnini elektron, mobil va onlayn toʻlov tizimlari bosib olmoqda. Shu bilan birga, raqamli 

toʻlovlar hajmidagi oʻsish surʼatlari (yiliga oʻrtacha 11–14 %) yangi moliyaviy ekotizimning 

shakllanayotganini koʻrsatadi. 

2021-yildan boshlab jahon bozorida kuzatilayotgan ikki raqamli oʻsish surʼatlari bir tomondan 

pandemiya davrida onlayn xizmatlar va e-commerce platformalarining keng ommalashuvi bilan 

bogʻliq boʻlsa, ikkinchi tomondan fintech kompaniyalar va raqamli banklarning faol integratsiyasi 

bilan izohlanadi. Xalqaro moliya oqimlarida raqamli toʻlov tizimlarining roli keskin ortib bormoqda. 

Hozirda koʻplab davlatlar transchegaraviy toʻlovlarda blockchain, QR-kod, mobil banking kabi ilgʻor 

texnologiyalarni joriy etmoqda. 

Ushbu jarayon moliyaviy operatsiyalarning tezligi, shaffofligi va xavfsizligini oshirish bilan 

birga, moliyaviy inklyuziyani kengaytiradi. Ayniqsa rivojlanayotgan mamlakatlarda raqamli toʻlov 

tizimlari aholini bank xizmatlari bilan qamrab olishda muhim rol oʻynamoqda. Shu nuqtai nazardan, 

jadvaldagi maʼlumotlar moliya tizimi va investitsiya oqimlarining global miqyosda yangi texnologik 

va institutsional bosqichga oʻtayotganini koʻrsatadi. 

Umuman olganda, moliyaviy texnologiyalar sohasidagi innovatsiyalar yaʼni sunʼiy intellekt, 

big data, bulutli texnologiyalar asosida yaratilayotgan toʻlov yechimlari, xalqaro moliya tizimining 

samaradorligini oshirmoqda. Natijada, raqamli iqtisodiyot sharoitida moliya sektori nafaqat 

texnologik, balki institutsional va tartibga solish jihatlaridan ham yangilanmoqda, bu esa qitʼalar 

boʻyicha FDI va moliya tizimi chuqurligiga ijobiy taʼsir koʻrsatmoqda 

Oʻzbekiston moliya tizimi soʻnggi yillarda barqaror rivojlanmoqda va boshqa iqtisodiy tizimlar 

bilan uzviy bogʻlanish darajasini oshirmoqda. 2023–2024-yillarda mamlakat bank aktivlari yalpi 

ichki mahsulotga (GDP) nisbatan taxminan 50–55 % atrofida boʻlib, bu moliya tizimi chuqurligining 

oʻrta darajada ekanligini koʻrsatadi. Shu bilan birga, Oʻzbekistonga kelayotgan tashqi toʻgʻridan-

toʻgʻri investitsiya (FDI) oqimi 7–8 mlrd USD atrofida, bu esa iqtisodiyotning investitsiya 

jozibadorligi va moliyaviy integratsiyasini bildiradi. Jadvaldagi boshqa mamlakatlar bilan 

taqqoslaganda, Oʻzbekiston moliya tizimi chuqurligi pastroq boʻlsa-da, raqamli bank xizmatlari, 

elektron toʻlov tizimlari va fintech yechimlari orqali moliyaviy barqarorlikni oshirishda sezilarli 

imkoniyatlar mavjud. Raqamli toʻlovlar va bank infratuzilmasining kengayishi, xususan, QR-kod va 

mobil banking tizimlarining ommalashuvi, mamlakat moliya tizimining samaradorligini yaxshilash 

bilan birga, aholini moliyaviy xizmatlar bilan qamrab olishni kengaytirmoqda. Shu nuqtai nazardan, 

Oʻzbekiston moliya tizimi global standartlar bilan solishtirganda oʻrta darajada rivojlangan boʻlsa-

da, raqamli transformatsiya va investitsiya oqimlarini ragʻbatlantirish orqali chuqurligini oshirish va 

iqtisodiyotdagi uzviy bogʻliqlikni mustahkamlash imkoniyatiga ega[11]. 

Olib borgan tadqiqotlarim shuni koʻrsatdiki, Oʻzbekiston sharoitida moliya tizimi va boshqa 

iqtisodiy tizimlar oʻrtasidagi aloqadorlikni rivojlantirish jarayonida bir qator muammolar 

kuzatilmoqda: 

1. Oʻzbekiston moliya tizimi chuqurligi boshqa rivojlangan mamlakatlar bilan solishtirganda 

oʻrta darajada boʻlib, bank aktivlari va kreditlash hajmi yalpi ichki mahsulotga nisbatan yetarlicha 

yuqori emas. Bu holat ishlab chiqarish va investitsiya jarayonlarining cheklanishiga olib keladi.  

2. Raqamli transformatsiya va fintech xizmatlarining yetarlicha rivojlanmaganidir. Elektron 

toʻlov tizimlari va raqamli bank xizmatlari hududlarda keng qamrovga ega boʻlmayapti va ularning 

iqtisodiy tizimlar bilan uzviy integratsiyasi cheklangan.  

3. Oʻzbekistonga kelayotgan xalqaro investitsiya oqimlari pastligi moliya tizimi va ishlab 

chiqarish sektori oʻrtasidagi bogʻliqlikni cheklaydi. Bu muammoni hal etish uchun soliq va 

investitsiya imtiyozlarini kengaytirish, xorijiy investorlarga barqaror va shaffof moliyaviy siyosatni 

taqdim etish hamda iqtisodiyotning raqamli va eksportga yoʻnaltirilgan sektorlariga FDI jalb qilish 

zarur. 

4. Moliya tizimi va boshqa iqtisodiy tizimlar oʻrtasidagi koordinatsiya yetishmovchiligi bilan 

bogʻliq. Bank, soliq, tashqi savdo va ishlab chiqarish tizimlari oʻrtasidagi maʼlumot almashinuvi va 

integratsiya yetarli darajada emas.  

5. Moliyaviy inkluziya pastligi aholini bank xizmatlaridan cheklangan foydalanishga olib 

keladi, bu esa investitsiya va moliya resurslarining samarali taqsimlanishiga toʻsqinlik qiladi[12]. 

Umuman olganda, yuqoridagi muammolarni bartaraf etish va moliya tizimi bilan boshqa 

iqtisodiy tizimlar oʻrtasidagi uzviy bogʻliqlikni mustahkamlash orqali Oʻzbekiston moliya sektori 

iqtisodiyotning barcha sohalarida samarali faoliyat yuritishi va barqaror oʻsish surʼatlarini taʼminlashi 

mumkin. 

Yuqoridagi keltirilgan bir qator muammolarga xulosa sifatida quyidagi yechimlarni taklif 

qilishga harakat qildim: 

1. Bank infratuzilmasini kengaytirish, moliya institutlarini rivojlantirish, moliyaviy 

xizmatlarni, xususan kichik va oʻrta bizneslar uchun kredit imkoniyatlarini oshirish hamda raqamli 

bank xizmatlarini ommalashtirish va fintech yechimlarini tatbiq etish zarur. 

2. Mobil banking va QR-kod toʻlovlarni keng joriy etish, blokcheyn asosida xalqaro va ichki 

toʻlov tizimlarini modernizatsiya qilish, shuningdek moliyaviy texnologiyalarni tatbiq etishda 

xususiy sektor bilan davlat hamkorligini kuchaytirish muhimdir. 

3. Soliq va investitsiya imtiyozlarini kengaytirish, xorijiy investorlarga barqaror va shaffof 

moliyaviy siyosatni taqdim etish hamda iqtisodiyotning raqamli va eksportga yoʻnaltirilgan 

sektorlariga FDI jalb qilish zarur. 

4. Milliy moliya platformalarini yagona tizimga birlashtirish, maʼlumot almashish va 

monitoringni avtomatlashtirish, shuningdek iqtisodiy tizimlar oʻrtasida koordinatsiya boʻyicha davlat 

va xususiy sektor hamkorligini kuchaytirish zarur. 

5. Raqamli moliya va mobil banking xizmatlarini keng joriy etish, aholini moliyaviy 

savodxonlikka oʻrgatish hamda kichik va oʻrta tadbirkorlikni moliyaviy qoʻllab-quvvatlash 

dasturlarini yaratish zarur. 

 

Foydalanilgan adabiyotlar roʻyxati 

1. Oʻzbekiston Respublikasi Prezidentining 2022-yil 28-yanvardagi “2022–2026-yillarga 

moʻljallangan Yangi Oʻzbekistonning taraqqiyot strategiyasi toʻgʻrisida”  PF–60-sonli Farmoni. 



“YANGI O‘ZBEKISTON IQTISODIYOTI” jurnali 6-son 2026 yil 

167 

2. Oʻzbekiston Respublikasi Prezidentining 2020-yil 28-apreldagi “Bank tizimini raqamlashtirish va 

moliyaviy texnologiyalarni joriy etish chora-tadbirlari toʻgʻrisida”gi PQ–4696-sonli Qarori. 

3. Mishkin, F. S. The Economics of Money, Banking and Financial Markets. — New York: Pearson 

Education, 2019. — 720 p. 

4. Шукуров Т. И. Роль финансовой системы в обеспечении экономического роста Республики 

Узбекистан // Экономика и образование. — 2021. — №2. — С. 45–52. 

5. Маликов М. М. Влияние финансовых институтов на инвестиционную активность в 

Узбекистане // Журнал экономических исследований. — 2020. — №4. — С. 33–41. 

6. International Monetary Fund (IMF). Global Financial Stability Report. — Washington, D.C.: IMF 

Publications, 2023. https://www.imf.org 

7. Organisation for Economic Co-operation and Development (OECD). Financial Markets and the 

Real Economy. — Paris: OECD Publishing, 2022. https://www.oecd.org  

8. Oʻzbekiston Respublikasi Markaziy banki. Moliyaviy barqarorlik toʻgʻrisida hisobot – 2024. — 

Toshkent: Markaziy bank nashriyoti, 2024. — 68.b 

9. International Monetary Fund (IMF). Global Financial Stability Report – 2024. — Washington, 

D.C.: IMF Publications, 2024. https://www.imf.org 

10. World Bank. World Development Indicators Database – 2024. — Washington, D.C.: The World 

Bank Group, 2024: https://databank.worldbank.org  

11. Oʻzbekiston Respublikasi Prezidenti huzuridagi Statistika agentligi. Makroiqtisodiy 

koʻrsatkichlar toʻplami – 2024. — Toshkent: Davlat statistika qoʻmitasi, 2024. 

12. Oʻzbekiston Respublikasi Iqtisodiyot va moliya vazirligi. Oʻzbekiston Respublikasining 2023-yil 

ijtimoiy-iqtisodiy rivojlanish natijalari. Toshkent-2024.95b. https://api.mf.uz/Budjetnoma-2025 

 

 

UDK: 334.7 

 

“YASHIL IQTISODIYOT” VA “YASHIL TADBIRKORLIK” TUSHUNCHALARINING 

IQTISODIY MAZMUNI VA EVOLYUSION TRANSFORMASIYASI 

 

ЭКОНОМИЧЕСКОЕ СОДЕРЖАНИЕ И ЭВОЛЮЦИОННАЯ ТРАНСФОРМАЦИЯ 

ПОНЯТИЙ «ЗЕЛЁНАЯ ЭКОНОМИКА» И «ЗЕЛЁНОЕ ПРЕДПРИНИМАТЕЛЬСТВО» 

 

THE ECONOMIC ESSENCE AND EVOLUTIONARY TRANSFORMATION OF THE 

CONCEPTS OF “GREEN ECONOMY” AND “GREEN ENTREPRENEURSHIP” 

 

Ibragimova Maʼmura Muxiddinovna 

University of Business and Science “Yashil iqtisodiyot” kafedrasi dotsenti, 

iqtisodiyot fanlari boʻyicha falsafa doktori (PhD) 

 

Annotatsiya 

Mazkur maqolada yashil iqtisodiyotga oʻtish sharoiti, yashil iqtisodiyotni shakllanishi va 

rivojlanish bosqichlari, yashil tadbirkorlik  manbalarining zamonaviy iqtisodiyotdagi oʻrni va 

ularning barqaror rivojlanishdagi ahamiyati ilmiy jihatdan tahlil qilinadi. Shuningdek, maqolada 

Oʻzbekiston Respublikasi sharoitida kichik biznes va yashil tadbirkorlik faoliyatini rivojlantirish 

hamda ushbu yoʻnalishda investitsion va texnologik imkoniyatlarni rivojlantirish boʻyicha ilmiy 

asoslangan taklif va tavsiyalar ishlab chiqiladi.  

Kalit soʻzlar: yashil iqtisodiyot, yashil tadbirkorlik, kichik biznes, xususiy tadbirkorlik, yashil 

moliya,  iqtisodiy samaradorlik, hududiy rivojlanish, innovatsiya. 

 

В данной статье проводится научный анализ условий перехода к зеленой экономике, 

этапов формирования и развития зеленой экономики, роли ресурсов зеленого 

предпринимательства в современной экономике и их значения для устойчивого развития. 

